
 আমি জয়মালা লৈ লৈ ইয়াতে থাকিম

 বাট চাই, চাই বাটলৈ।







 ( তিৰোতা সকলৰ প্ৰস্থান)






(কৃষ্ণ বলোৰাম গৈ থাকে অলপ দূৰ গৈ

 ধোবাক লগ পায়)








কৃষ্ণ। হেৰা ধোবা ককাই, হেৰা ধোবা ককাই

 কোন বাটে যাবা তুমি? আমি দুয়ো যাম

 ৰাজসভালৈ, পাম গৈ ৰঙ্গভূমি।

 তাত হেনো হব বহুত উৎসৱ আজি

 বিচিত্ৰ ভূষণ দিয়া হে আমাক মিতা

 পিন্ধি সাজ ৰাজসভা যোগ্য সাজি লওঁ।

ধোবা। (খুব হাঁহে)

 হেৰ কটা গাৱলীয়া অঁকৰা পিশাচ

 কি কলি, কি কলি তই? ৰাজ-পৰিচ্ছদ

 পিন্ধি যাবি ৰাজসভালৈ। এতিয়াই

 ৰাজদূতে ধৰি নিব, লগাব চাটা

 কাটি নাক চুলি পলোৱাব ৰাজবেশ

 আশা। দূৰ হ দূৰ হ—পাপী এতিয়াই।

কৃষ্ণ। কিয়নো পাৰিছ গালি হেৰ ধোবা তই—

 নিদিয় নিদিবি ৰাজবেশ। ৰাজসভা

 বুলি যাম ব্ৰজবাসী ৰজাৰ আলহী-

 অলেখ কপোৰ সৌৱা। তাৰেনো দুখন

 দিলে কিবা হানি হবহে ৰজক।

